
WIE SIFRIT NACH DEN NIBELUNGEN FUOR .

So ſi nu mit ir krefte koment in daz lant .

Der kuniginne wille iſt uns unbekant .

Wa ob ſi alſo zurnet dazʒ wir ſin verlorn .

So iſt diu maget edel uns 2e grozen ſorgen geborn .
Do ſprach der ſtarke ſifrit da ſol ich under ſten .

Des ir da habet ſorge des laze ich niht ergen .

Ich ſol ir helfe bringen her in dizze lant .

Von uzerwelten reken die iu noch nie wurden be -

chant .

SIFRII

1786 Ir ſult nach mir niht vragen ich wil hinnen varn .

90

NACH DEN

Got muoſe iwer ere die zit wol bewarn .

Ich kuome ſchiere widere und bringiu tuſend man .

Der allerbeſten degne der ich kunde ie gewan .

So ſicet niht ze lange ſprach der kunich do .

Wir ſin iwer helfe billichen fro .

Er ſprach ich kume widere in vil kurzen tagen .
Daz ir mich habet geſendet ſolt ir der kuniginne

ſagen .

NIBELUNGEN FUOR .

Dennen gie do ſifrit zer porten uf den ſant .

In ſiner tarnkappe da er ein ſchifel vant .

Daran ſo ſtuont vil tougen daz ſigemundes kint .

Er fürt ez balde dannen als ob ez wete der wint .

Den ſchifmeiſter niemen ſach daz ſchifel ſere vloz .

Von ſifrides kreften die waren alſo groz .

Si wanden daz ez fuorte ein ſunder ſtarker wint .

Nein e fuorte ſifrit der ſchõnen ſiglinde kint .

zi des tages cite und bi der einen naht .

Kom er zeime lande mit michel kraft ,

Hundert langer raſte und dannoch lihte baz .

Daz hiez niblunge da er den grozen hort beſaz .

Der helt fuor alleine uf einen wert bereit .

Daz ſchif geband vil balde der riter vil gemeit .
Er gie zuo eime berge darufe ein burch ſtuont .

Und ſuehte herberge ſo die wegemüden tuont .

Do kom er fur die porten verſlozen im diu ſtuont .

Ia huoten ſi ir eren ſo noch die lute tuont .

Anz tor begunde bezen der unkunde man .

Daz was wol behuotet de vant er innerthalben

ſtan .

Einen ungefügen der der burch phlach .

Bi dem zallen Zziten ſin gewefen lach .

Der ſprach der iſt der bozet ſo vaſte an daz tor .

Do wandelte ſine ſtimme der küne ſifrit davor .

Und ſprach ich bin ein reke entſliuz uf daz tor .

Ich erzurne eteſlichen noch hiute davor .

Der gerne ſampfte lege und hete ſin gemach .
Laz muote den portenere do daz ſifrit geſprach .

Nu hete der riſe küne ſin gewafen angetan .

Sinen helmen uf ſin houbet der vil ſtarke man .

Den ſchilt vil balde kuchte daz tor er uf ſwief .

Wie rehte gremliken er do an ſitriden lief .

Wi er getorſte wechen ſo manigen künen man .

Do wurden ſlege ſwinde von ſiner hant getan .
Do begund im ſchirmen der herlike gaſt .
Doch ſchuof der portenere daz im. ſin ſpenge 2c -

braſt .

Von einer iſenſteine des gie dem helde not .

Ein teil begunde furhten der helt den grimmeſt
rot .

Do der portenere ſo kreftechlichen ſluoch .

Darumbe was im wege der herre fitrit genuoch .
Si ſtriten alſo ſere daʒ al diu burch erchal .

Do horte man daz diezen in niblungen ſal .

Er twanch den portenere daz er im ſit gebant .
Diu mere wurden kunde in al der niblunge lant .

Do horte daz ſtriten verre durch den perch .
Albrich der kune ein wildez getwerch .

Er wafende ſich balde unde lief da er da vant .

Diſen gaſt vil edel da er den riſen vaſte gebant .
Albrich was küne darzuo ſtarch genuõch .

Helm unde ringe er an dem libe truoch .

Vnd eine geiſel ſWere von golde an ſiner hant .

Do lief er harte ſwinde da er ſifriden vant .

Siben chnöpfe fwere hiengen vor daran

Damit er umb die hende den ſchilt dem künen man .

1848 Sluoch

WIE SIFRIT NACH - DEN NIBELUNCEN FUOR .

gluoch ſo biterlichen daz im des vil zebraſt .
Des libes kom in ſorge do der wetliche gaſt .

Den ſcherm er vor der hende gar Zzerbrochen

ſwane .

Do ſtiez er in die ſcheide ein wafen daz was lanc .

Sinen kamerere wold er niht ſlahen tot .

Eꝛr ſchonde ſiner lũte als im tugent daz gebot .
Mit ſtarken ſinen handen lief er albrichen an .

Vnd vie bi dem barte den alt griſen man .

Er Zzogte in ungefüge daz er vil làte erſchre .

Zuht des iungen heldes tet albriche we .

Lute rief der küne nu lazet mich geneſen .
Und moht ich ĩiemens eigen an einen reken weſen .

Dem ſwer ich des eide ich wär im undertan .

Ich diende iu è ich ſturbe ſprach der liſtige man .

Er bant ouch albrichen ſam den riſen é .

Di ſifrides krefte taten im vil we .

Daz twerch begunde vragen wie ſit ir genant .

Er ſprach ich heize ſifrit ich wande ich were wol

bechant .

So wol mich dirre mere ſprach albrich daz get -
werch .

Nu kan ich wol erfunden diu herlichen werch .

Daz ir von waren ſchulden muget landes herre
weſen .

Ich tuon ſwas ir gebietet daz ir lat mich geneſen .

Do ſprach der herre ſifrit ir ſult vil balde gan .
Und bringet mir der beſten reken die wir han .

Tuſent niblunge daʒ mich die hie geſehen .
So wil iu leides lazen hie niht geſehehen .
Dem riſen und albriche loſt er do diu bant .

Do lief albrich balde da er die rechen vant .

Sorgende wachete er der niblunge man .
Er ſprach wol uof ir helde ir ſult 2e ſifride gan .

Si ſprungen von den beten und waren vil bereit .

Tuſent riter ſnelle die wurden wol gekleit .

Si giengen da ſi funden ſifriden ſtan .
Da wart ein ſchone gruozen ein teil mit werchen

getan .
Vil rechen was enzundet man ſchancte im luter

tranch .
Da ſi komen ſchiere er ſeit ins allen danch .
Er ſprach ir ſult hinnen mit ſamt mir uber fluot .

1885

23

Des vant er vil bereit die helde küne unde guot .

Wol driſech tuſent reken waren ſchiere komen .

U den wurden tuſend der beſten do genomen .

Den brahte man ir helme und ander ir gewant .

90

95

1900

Wan er ſi fueren wolde in daʒ⁊ bruonhilde lant .

Er ſprach ir guoten ritere daz wil ich iu ſagen .
Ir ſult vil kleider richiu da ze hove tragen .

Wan uns da ſehen müſen vil minnechlichin wip .
Darumbe ſult ir zieren mit guoter wete den lip .
An einem morgen fruo huoben ſi ſich dan .

Waꝛ ſneller geverten ſifrit do gevan .
Si fuorten ros diu guoten unde herlich gewant .

Si komen weigerlichen in daʒ pruonhilde lant .

Do ſtuonden in den einnen diu minnechlichen

kint .

Do ſprach diu kuniginne weiz ieman wer di ſint .

Die ich dort ſihe fliezen ſo verre uf dem ſe .

Sie fürent ſegel wize die ſint noch wizer danne ſne .

Do ſprach der kunich von rine ez ſint mine man .

Die het ich an der verte hie nahen bi verlan .

Die han ich beſendet die ſint nu frowe chomen .

Der herlichen geſte wart mit zuohten war ge⸗
nomen .

Do ſach man ſifriden vor in eime ſchife ſtan .

In herlicher wäte und ander manigen man .

Do ſprach diu kuniginne her kunich ir ſult mir

ſagen .
Sol ich die geſte gruozen oder ſol ichz verdagen .

10 Er ſprach ir ſult enkegne fur daz palas gen .

Ob ir ſi ſehet gerne daz ſi das wol verſten .

Do tet diu kuneginne als ir der kunich riet .

Sifriden mit dem gruoꝛe ſi von den anderen ſchiet .

Man ſchuef in herberge und behielt in ir gewant .

Do was ſo vil geſte komen in daz lant .

Da ſi ſich allenthalben drungen mit den ſcharn .

Do wolden die viel künen heim zen burgonden
varn

Do ſprach diu kuniginne ich wold im weſen holt .

Der geteilen kunde min ſilber und min golt .

Min und des kuniges geſten des ich ſo vil han .

Do autwurte danchwart des künen giſelhers man .

Vil edel kunneginne lat mich der fluzel pflegen .
Ieh truowez ſo geteilen ſprach der küne degen .
Swaz ich erwerbe ſchande die lat min eins ſin .

1925 a Daz

19252 Daz er milte wäre daz tet er grozlichen ſchin .

Do ſich hagnen bruoder der ſlůzte under want .

So manige riche gabe bot des heldes hant .

Der ein march gerte dem wart ſo vil gegeben .
Daz die armen alle muoſen frolichen leben .

25 b Wol bi hundert phunden gab er ane zal .

Genuoge in richer wäte giengen vor dem ſal .

Die nie davor getruogen ſo herlichiu kleit .

Daz gevrieſch diu kunniginne e2 vas ir ſwere

unde leit .

Do ſprach diu kunneginne her kunich ich het des

rat .

30 Daz iwer kamerere mir wil miner wat .

Lazen niht beliben er ſwendet gar min golt .
Derz noch underſtuonde dem wold ich immer

weſen holt .

Do fprach von trony hagne frouwe iu ſi geſeit .
Ez hat der kunech von rine golt unde kleit .

35 Alſo vil cegebenne daz wir des haben rat .

Daz wir von hinnen fuoren iht der prunhilde wat ,

Hein dureh min liebe ſprach diu kunnegin .
Nu lat mir erfullen zweinzech leitſehrin .

Von golde und ouch ſiden daz geben ſol min hant .

40 So wir uber komen heim in der burgonden lant .

Mit edelem geſteine ladete man ir diu ſchrin .

Ir ſelber kamerere da mite muoſte fin .

Si weld ez niht getrouwen den giſelhers man .

Gunther und hagne darumbe lachen began .

WIE SIFRIT ZE VORMZ GESANT WXRT .

1945 Do ſprach diu iunchfrouwe wem laz jich miniu

lant .

Diu ſol è hie beſtiften min und iwer hant .

Do ſprach der kunich edele nu heizet her gan .
Der iu darzuo gevalle den ſul wir voget weſen lan ,

Ein ir hohſten mage diu frowe bi ir ſach -

50 Er was ir muoter bruoder zuo dem diu maget

ſprach .
Nu lat iu ſin bevolhen min burge und oucb ir lant .

Si rihten ſich ze verte man ſach ſi riten uof en ſant ,

Si fuorte mit ir dannen ſehs un aheech wip .
Darzuo hundert meide vil ſchöne was der lip .

55 Sumten ſie niht langer fi wolden gahen dan .

Die ſi deheime liezen hei Wwaz der weinen began .
In tugentliclien zuhten diu frouwe roumte ir lant ,

Si kuſte ir nãſtiu friunt die ſi bi ir vant .

Mit guoten urloube ſi chomen uf den ſe .

60 Zuo ir vaterlande kom diu frouwe nimmer me .

Man horte uf ir verte maniger hande ſpil .
Aller kurzewile der heten ſi vil .

Ouch kom in ⁊zuo ir reiſe ein rehter Wwarzer wint .

Si fuoren von dem lande daz heweinde maniger
muoter kint .

6yY Doch wolt ſi den herren niht minnen uf der vart .

EL wart ir kurzwile unze in ir hüs geſpart .
Ze wormez zuo der burge an eine hohzit .

Dar ſi vil froiden rich komen mit ir helden ſit .

WIE SIFRIT ZE WORMZ GESANT WAXI .

1969 o ſi gevaren waren volle niun tage .

70 Do ſprach von trony hagne nu höret waz

ich ſage

Wir ſumen uns mit der mere 20 wormez an den

rin .

Iwer boten ſolden nu ze burgonden ſin .

Do ſprach kunich gunther ir habet war geſeit .
Uns were 2e der verte niemen ſo bereit .

75 Als ir triunt hagne nu ritet in min lant .

Unler hove reiſe tuot in nieman baz bechant ,

1977 Nu bitet ſifrĩiden füren die botſchaft .

Der kan ſi wol gewerben mit ellenhafter Kraft .

Verſeit er iu die reiſe ir ſult mit guoten ſiten .

80 Durch iwer fweſter liebe der ferte in friuntlichen

biten .

Er ſande nach dem rechen der kom do man in

vant .

Er ſprach ſit wWir nahen heim in miniu lant .

So löld ich boten ſenden der lieben ſweſter min .

Und ouch miner muoter daz wir nahen an den rin .

1985 Er

